
Jubi-Schnitzelbangg vo de Goldis 

 
Ässe isch e schöni Sach, das muess me aifach ha 

Das dängge sicher viel do inn, ganz bestimmt ai Ma 

Dr Thommy frogt scho vor em Match isch scho ganz versässe 

Jungs wo göhn mir nach em Match e Cordon bleu go ässe 

 

Unser Seggelmaischter Benny het alles voll im Griff 

Wie e n alte Käpten, styrt är das Kasseschiff 

Schrybsch emol uff d Schuldelischte, duet är das ungärn dulde 

Und am näggschte Mändig sait är scho, hey du hesch no schulde 

 

Unsere Ehrepresidänt, dä haisst Werni Bittel 

Ins Training kunnt är mit em Velo und im Trainerkittel 

Drum liebe Peter los guet zue, statt uff e Roller z hogge 

Wurdsch au lieber vo dehei statt fahre aifach tschogge 

 

Mir hän do no e wälschi Ma in unseri Verein 

Über dä jetz z leschtere, das wäri scho gemein 

Jo kai böses Wort nai nai, y sag das zimmlig gstoche 

Sunscht kunnt är nämmlig nümm zu uns, go Coq au Vin go koche 

 



D Jacqueline d Rosmarie und Bea, und am Änd no s Rösli 

Spiele alli nit in Röckli, nai nur no in Hösli 

Für Männer sin so Röckli doch, e puuri Augeweid 

Näggscht Saison gits für unseri Fraue e ganzes Hosekleid 

 
Mir hän no aine mit Lizänz, aber laider gsehsch dä nie 

Es möge ihn zwor alli guet, das macht uns scho e bitz Mieh 

Vom Alter här wärs kai Problem, ych sag das kurz und drogge 

Isch dr Wilhelm Hansima au e alte Sogge 

 
Schwitze sygi schyyns ganz gsund und abnäh wurd me au 

Das dänggt au unsere Presidänt, gang frog emol sy Frau 

Drby han ych emol vernoh, schwitze bringt schyyns nüt 

Schwitze wurde in dr Regel nur verklemmti Lüt 

 
Mir dangge einem Ma do inn, dass mir hüt könne feschte 

Är spielt zwor nit für BVB, ghört au nit zu de Beschte 

Und glych het är Freud bi uns und au e feschte Platz 

Drum liebe Ruedi viele Dangg für dy Bierumsatz 

 
Bla bla bla bla bla bla bla bla bla bla bla bla bla bla 

Bla bla bla bla bla bla bla bla bla bla bla bla bla bla 

Yä finde si das au nit luschtig und gar nit witzig 

Dasch nur e glaine Usschnitt vonere BVB Vorstandssitzig 

 
Das Koschtüm isch us reinem Gold und koschtet dausig Stai 

Ych iss nur in de beschte Hotel und e Chauffeur bringt mi hai 

Wohär han ych eso viel Gäld, ych sag das mit eme Lache 

Vom Guggi han ys griegt und soll, über ihn kai Värsli mache 

 
D Negro und Mohreköpf die sett me schyyns verbiete 

Dä wo das jetz gschriebe hett isch e dureknallti Niete 

Das ganze Gschyss isch biirewaich do drüber kasch nur lache 

Us däm Dubeli kasch nur Studäntefueter mache 


